
Un premi pal zovin Patrick Romanin te “Zornade internazional de lenghe mari”.
Si é diplomét ae scuele secondarie di 1" grat cuntun aprofondiment multimedial apassionat sul
poete Pierluigi Cappello

Te “Zornade internazional de lenghe mari”, la ARLeF (Agjenzie Regjonal pe Lenghe Furlane),
midiant dal so president Eros Cisilino, e a decid(t di premia il zovin student Patrick Romanin di
For Davoétri, cuntune targhe special pal so lavor apassionat, presentat al esam pal diplome de
scuele secondarie di 1" grat, sostigndt tal Jugn dal 2018 (cumo Patrick al frecuente il Liceu classic
a Tumieg), e dedicat al poete furlan Pierluigi Cappello.

«Dispes, cuant che cualchi autbér nus lasse, si displasin di no vé viit avonde ocasions o di no vé
viit avonde timp par cognossilu tant che o varessin desideréat - al a declarat il president Cisilino -.
Te zornade de lenghe mari, cussi impuartante pal Fridl e pal Furlan, il zovin e braf Patrick nus ufris
un rai di lds che al esalte un dai nestris autérs plui amats, Pierluigi Cappello, un zigant zentil de
leterature furlane.

Za vie pal an scolastic precedent, cul professér di talian Andrea Disint, tes oris di lezion dedicadis
a Cappello, Romanin al jere restat une vore maraveat des lirichis dal nestri bravissim autér. Une
espression poetiche (par talian e par furlan) che il so ricuart, magari cussi no, al & stat rinfuargat
de muart di Cappello tal Otubar dal 2017. Patrick si a comprat e si a let ducj i siei libris, e al a
tignat cont i materiai di stampe che a contavin i fats de s6 vite, i tancj ricognossiments ricevdts e lis
oparis dal artist, une vore preseadis ancje cetant lontan dai confins de sé tiere di divignince.

Par pronta ché sorte di “tesine”, che al & compit di ducj i students che si presentin al esam pal prin
diplome scolastic, Romanin, cun passion, al a deciddt di ponta dut su Cappello cuntune esposizion
multimedial (peraulis, musiche, imagjins) sul poete, e coinvolzint, in bande dal talian, ancje chés
altris materiis di studi tant che la gjeografie (cuntun aprofondiment su Scluse, pais di divignince di
Cappello), la storie (cui fats dal taramot dal 1976), la art (doprant i dissens di Pia Valentinis pal libri
par fruts di Cappello: “Ogni goccia balla il tango”) e la musiche, proponint lis notis e lis cjangons
par furlan di Elsa Martin, dedicadis a Cappello.

Une esposizion che e a fat emoziona dute la Comission e che e a fat vuadagna a Patrick un 10
taront che, sul diplome, cu la medie di chei altris vots, al a permetdt di promovi il student cuntun 9
complessif ben meretat.

La Zornade internazional de lenghe mari e je stade istituide tal 1999 de Unesco, par promovi
la diversitat linguistiche e cultural e il multilinguisim. E je celebrade in dut il mont par ricuarda
un episodi dramatic capitat ai 21 di Fevrar dal 1952, cuant che 4 students bengalés de Universitat
di Dhaka (ma tes zornadis daspo si zontarin ancje altris), a forin copéats de polizie di chel che in
ché volte al jere il Pakistan oriental, intant che a scombatevin par otigni la uficialitat de I6r lenghe, il
bengali.

Udin, ai 21 di Fevrér dal 2019

